
14 दिसम्‍बर, 2018 को उत्‍तरार्थ
विषय:
महाराष्ट्र में सूखा
520. श्री राजकुमार धूतः 
क्या कृषि एवं किसान कल्याण मंत्री यह बताने की कृपा करेंगे किः
(क) क्या सरकार को इस बात की जानकारी है कि आधा महाराष्ट्र, जिसमें 180 तालुक हैं, सूखे का सामना कर रहा है;

(ख) यदि हां, तो तत्संबंधी ब्यौरा क्या है; और
(ग) राज्य के सूखाग्रस्त क्षेत्रों में आवश्यक राहत, आर्थिक सहायता, भोजन, पेयजल और पशुओं के लिए चारा मुहैया कराने हेतु सरकार ने क्या कार्रवाई की है अथवा वह क्या कार्रवाई करने का विचार रखती है? 

उत्‍तर
कृषि एवं किसान कल्‍याण मंत्रालय में राज्‍य मंत्री (श्री गजेन्‍द्र सिंह शेखावत)
(क) से (ग): महाराष्‍ट्र राज्‍य सरकार ने खरीफ 2018 के दौरान 151 तालुका को कवर करते हुए 26 जिलों में सूखे की घोषणा की है और राष्‍ट्रीय आपदा अनुक्रिया कोष (एनडीआरएफ) से 7522.26 करोड़ रू0 की वित्‍तीय सहायता मांगने के लिए 14.11.2018 को ज्ञापन प्रस्‍तुत किया है। मांगी गई वित्‍तीय सहायता में कृषि आदान राजसहायता, पेयजल और चारे की आपूर्ति के लिए सहायता शामिल है। भारत सरकार ने अंतरमंत्रालयी केन्‍द्रीय दल (आईएमसीटी) का गठन किया है जिसने सूखे की स्‍थिति का आकलन और वित्‍तीय सहायता की आवश्‍यकता के लिए 04-07 दिसम्‍बर, 2018 के दौरान राज्‍य का दौरा किया। मौजूदा प्रक्रिया के अनुसार आईएमसीटी की रिपोर्ट/सिफारिशों को राष्‍ट्रीय कार्यकारी समिति की उप समिति (एससी-एनईसी) के समक्ष रखा जाता है। इसके पश्‍चात एससी-एनईसी की सिफारिशों पर अनुमोदन के लिए उच्‍च स्‍तरीय समिति (एचएलसी) द्वारा विचार किया जाता है। 

